
EAE-KO EKONOMIAREN HAZKUNDEA  

EAEko ekonomia %3,9 hazi zen hirugarren 
hiruhilekoan 

Urte arteko BPGa. 
3. hiruhilekoa 

%3,9 

Barne produktu gordina (BPG) 
Urte arteko aldakuntza tasa 

Eustaten kontu ekonomikoen aurrerapenaren 
arabera, EAEko ekonomia %3,9 hazi zen 2022ko 
hirugarren hiruhilekoan, aurreko urteko aldi be-
raren aldean. Tasa hori bat dator Ekonomia eta 
Plangintza Zuzendaritzak bere azken agertoki 
makroekonomikoan egindako aurreikuspenare-
kin. BPGaren bilakaerak adierazten du Euskadi 
moteltzeko fase batean dagoela urtearen hasie-
ratik. Une horretan, hazkunde tasa %5,8 izan 
zen, eta bigarren hiruhilekoan %5,0raino leundu 

zen. Moteltzeko joera hori sektore guztietan 
gertatzen da, eskura dagoen koiunturako infor-
maziotik ondorioztatzen denez. Inflazio handia, 
interes tasen igoera eta ziurgabetasuna dira 
erritmo galeraren arrazoi nagusiak. Herrialde 
garatuen multzoan ere gertatzen da hori. 
Hiruhilekoen arteko terminoetan, EAEko ekono-
miak %0,2ko hazkundea eskuratu zuen, aurreko 
aldietako gehikuntza tasetatik (%1 baino gehia-
go hazi baitzen) urrun. 

Barne produktu gordina (BPG) 
Hiruhileko arteko aldakuntza tasa 

Hiruhileko arteko BPGa. 
3. hiruhilekoa 

Enplegua 

Urte arteko aldakuntza tasa 

Iturria: Eustat. 

Enplegua 

Hiruhileko arteko aldakuntza tasa 

Urte arteko enplegua 

3. hiruhilekoa 

%2,0 

Hiruhileko arteko enplegua  
3. hiruhilekoa 

%0,3 

Kontu ekonomikoen arabera, enplegua, lanaldi 
osoko lanpostu baliokideetan neurtuta, urte 
arteko %2,0 hazi zen hirugarren hiruhilekoan, 
aurreko hiruhileko bikainetan baino tasa txikia-
goa, baina oraindik oso esanguratsua den errit-
mo batean. Hori horrela, azken urtean lanaldi 
osoko ia 20.000 lanpostu sortu dira eta guztiz-
ko kopurua ia milioi bat enplegura iristen da 

gaur egun. Kopuru hori 2007ko amaieran eta 
2008ko lehen erdian baino ez da lortu, hain 
zuzen ere Atzeraldi Handia izenez ezagutzen 
den finantza krisia iritsi aurretik. 
Hiruhileko arteko terminoetan, Euskadiko en-
plegua %0,3 handitu da, kasu horretan ere au-
rreko aldietako balioen oso azpitik, baina au-
rreikusitakoa baino gorago. 

